
GOUVÈNÈ CUOMO ANONSE $312,000 NAN FINANSMAN APWOUVE POU BARAJ 

WILLIAM PETRO NAN KONTE ESSEX 
Finansman apwouve anba Pwogram Sibvansyon Federal Rediksyon Danje pou 
retire yon pati nan Baraj William Petro epi pèmèt yon ekoulman pi natirèl dlo 

inondasyon 
 
 
Gouvènè Cuomo te anonse jodia ke Depatman Sekirite Enteryè Ajans Jesyon Ijans te 
awpouve otorizasyon $312,642 anba pwogram Sibvansyon Rediksyon Danje nan tè 
Konte Essex ak distri konsèvasyon dlo pou retire yon pati nan Baraj William Petro. Pati 
nan baraj la ke yo te idantifye kòm yon gwo danje nan plan dijans Konte Essex, e retrè li 
pral redwi gravite ak enpak inondasyon pou rezidan Port Henry yo.  
 
“Kòm Nouyòkè toupatou nan eta konen trèbyen, move tan se nouvo reyalite a e li 
enpòtan ke nou repare enfrastrikti enpòtan sa epi rann li rezistan kont kèlkeswa sa 
lanati gen pou nou,” Gouvènè Cuomo te deklare. “Pwojè sa a pral ede diminye 
inondasyon ke gwo tanpèt yo koze epi asire ke kominote Port Henry a pi byen pwoteje 
kont tanpèt grav ak inondasyon ki akonpaye l.”  
 
Pou konplete pwojè sa a, yon pati 30 pye-laj nan baraj William Petro pral retire, pwoteje 
kont pwochen ewozyon, ak stabilizasyon an. Pwojè a espere pou l fini nan out 2018. 
 
Komisyonè DHSES John P. Melville te deklare, “Dlo inondasyon te koze domaj ak 
difikilte finansye nan kominote Port Henry. Mwen rekonesan paske nou ka ede nan 
garanti fon sa yo pou pwoteje kominote yo ki te eksperimante inondasyon e li pral 
anmezi pou simonte pwochen tanpèt yo.” 
 
Depite Elise Stefanik te deklare, “Mwen kontan paske finansman federal enpòtan sa a 
te garanti pou ede pwoteje rezidan Konte Essex yo kont inondasyon. Mwen angaje pou 
m travay pou ranfòse enfrastrikti North Country nou an e finansman sa a pral fè yon 
wout long pou ede stabilize baraj William Petro a.” 
 
Manm Asanble Dan Stec te deklare, “Pwojè sa a pral fè yon wout long pou pwoteje 
alafwa enfrastrikti Port Henry ansanm avèk rezidan li yo. Konstriksyon an te nesesè 
anpil, e mwen rekonesan anpil pou m resevwa mesaj jodia ke finansman an te 
apwouve. Mwen remèsye Gouvènè a pou efò l nan garanti soutyen sa a, ansanm avèk 

patnè lokal, eta ak federal nou yo.” 
 
Sipèvizè Konsèy Konte Essex Prezidan Bill Ferebee te deklare, “Grasa Gouvènè 
Cuomo, katye yo nan Port Henry pa pral bezwen pou viv jou apre jou nan poze tèt yo 
kesyon si kay yo pap inonde apre yon tanpèt. Map rete tann konstriskyon sou baraj la 
epi remèsye patnè federal nou yo paske yo te apwouve finansman sa a. Nou rekonesan 
pou sipò Kontinyèl Gouvènè Cuomo pou rezidan yo nan Konte Essex apre devastasyon 
siklòn Irene.” 
 
Sipèvizè Bouk Moriah Thomas R. Scozzafava te deklare, “Baraj sa a te yon menas pou 
kominote nou an pandan anpil ane. Domaj ki te koze pandan Irene te enpòtan, e li te 
koze yon domaj plizyè milyon nan enfrastrikti nou an, retire yon gran wout ak kondwit 
dlo egou, epi domaje biznis lokal yo nan Mill Brook ak Plaj Port Henry ak sit kan. 
Gouvènè Cuomo te wè domaj sa a pandan vizit li nan kominote nou an jou apre tanpèt 
la. San èd li, ansanm avèk patenarya avèk eta nou an, Otorite Konte ak Federal yo, 
baraj sa ta kontinye yon gwo menas.” 
 
Pwogram Sibvansyon Rediksyon Danje FEMA pèmèt eta etabli priyorite yo ki vize nan 
ogmante rezistans Eta, diminye risk pèt ak domaj ki asosye avèk pwochen katastwòf, 
epi redwi difikilte finansye.  
 
Enfòmasyon sou DHSES 
 
Divizyon Sekirite Enteryè ak Sèvis Dijans (DHSES) ak kat biwo li yo -- Jeyson Ijans, 
Prevansyon ak Kontwòl Dife, Kont Teworis, ak Kominikayson Ijans ak Entèwoperab -- 
bay lidèchip, kowòdinasyon ak sipò pou efò pou anpeche, pwoteje kont, prepare pou, 
reponn a, e rekipere de teworis ak lòt dezas lèzòm kreye ak katastwòf natirèl, menas, 
dife ak lòt ijans yo. Pou jwenn plis enfòmasyon vizite Facebook page, swiv 
@NYSDHSES sou Twitter, oswa vizite dhses.ny.gov 

